
ГОЛОС  САМУРА

  8- МАРТДИН  СУВАР
     МУБАРАКРАЙ,
ГЬУЬРМЕТЛУ ДИШЕГЬЛИЯР!

ГЬУЬРМЕТЛУ дишегь-
лияр! За квез Вири-
дуьньядин дишегьлий-
рин югъ- чи халкьдин
рик I ала й су вар
рикIин сидкьидай му-
баракзава! Гатфар
алукьунихъ галаз са-
нал къаршиламишзавай
и сувари дишегьлий-

риз авай гьуьрмет мад-
ни артухарзава, адаз
артухан чимивал, гуь-
з е л в а л  г у з в а ,  а м
ишигълу ийизва.

Вири девирра дишегь-
лияр кIвалин къул, чи-
мивални экуьвал хуьз-
вайбур яз, гьакъисагъ
зегьметчияр, камаллу-

вилинни сабурлувилин,
гуьзелвилинни фагьум-
лувилин ва руьгьдин
чIехивилинни михьиви-
лин чешмеяр яз маш-
гьур хьана. Куьне гьа
ихьтин гуьзел лишан-
ралди вири халкьдин
патай лайихлу гьуьр-
метни къазанмишна.

Куьне чун неинки
экономикадин, яшайиш-
дин ва культурадин
рекьяй вилик финик,
гьакI чун руьгьдин
рекьяйни мягькем хьу-
ник, чилел ислягьвал
хуьник акьалтIай
чIехи пай кутазва.

Квехъ мягькем сагъ-
вал, хизанрин хушбах-
твал ва дуланажагъ-
дин генгвал хьун чи
мурад я. Къуй чи Ва-
тандин кьилел гьами-
шалугъ экуь ва михьи
цав хьурай.

Квез 8- Мартдин су-
в а р  м у б а р а к р а й ,
Гьуьрметлу дишегьли-
яр!
Ф.З. АГЬМЕДОВ.
«Магьарамдхуьруьн

район» Муниципальный
райондин Администра-
циядин кьил.

 Суварин тебрик

ДИШЕГЬЛИЙРИН сувар. Гат-
фарин муштулух. Уьмуьрдиз
цицIивал гузвай дидейрин зегь-
метдин югъ.Гьинава и гуьзел  су-
варин тарихдин бине?

I856- йисан мартдин 8- даз
Нью-Йоркдин парчаяр храдай
фабрикада кIвалахзавай ди-
шегьлияр чпин ихтиярар патал
ичIи къажгъанрин кIанер гатаз
куьчедиз экъечIна. Абуру чпихъ
гьахълу истемишунар авайдакай
фабрикадин ва шегьердин сагь-
ибар хабардарна.

Дишегьлийри чпизни кIелдай,
зегьмет чIугвадай, сиясатдал
машгъул жедай ихтиярар исте-
мишиз, маса уьлквейрани май-
данриз экъечIиз хьана. I906- йи-
суз  Санкт- Петербургда дишегь-
лияр патал высший технический
училище кардик акатна.  I909-
йисуз гьа Нью-Йоркда сифте яз
автомашинар гьалзавай дишегь-
лийрин акъажунар кьиле тухва-
на. I9I0- йисуз Копенгагенда
кIвалахзавай дишегьлийрин
Международный 2- конференция
кьиле фена. Анал дишегьлийриз
азадвал гунин месэла  кIевиз
эцигна. Германиядин социал- де-
мократ партиядин дишегьлийрин
дестедин башчи Клара Цеткина
гьар йисуз ва са вахтунда ди-
шегьлийрин сувар тухунин ва
чпин ихтиярар тестикьарна, су-
варин югъни мартдин муьжуьд яз
тайинарна. I9I3- йисуз дишегь-
лийрин международный югъ
сифте яз Урусатдани къейдна.

  I975- йисуз а кьетIен вакъиа
ООН-ди дишегьлийрин Между-
народный югъ яз мулумарна.

 ЧIЕХИ  ГЪАЛИБВИЛИН
75 ЙИСАН ЮБИЛЕЙДИН
      КЪАРШИДИЗ

ВАТАНДИН ЧIехи дяве
куьтягь хьайидалай инихъ гзаф
йисар алатнаватIани, инсан-
рин рикIелай дяведин вахту-
нин дарвилер, кьегьалвилер
гьич алатзавач. Дяведин йиса-
ра бегьем рехъ галачир куьгь-
не хуьрера уьмуьр кечирми-
шай дагъвийрал тIимил дарви-
лерни четинвилер ацалтнач.
Хуьрерай гъиле яракь кьаз же-
дай вири фронтдиз фенай. Дя-
ведиз фейи бубайрин, стхай-
рин, багърийрин чкаяр эвез
авур дишегьлийрин хиве хуь-
руьнбур фалди, мал-къара
алафралди таъминарунин,
фронтдиз куьмекар гунин…
везифаяр гьатна. Дишегьлий-
ри  вири четинвилеризни туь-
кьуьлвилериз таб гана, югъ-
йиф талгьана производство-
дин вири хилера гьакъисагъ-
вилелди кIвалахна. Туьрездал-
ди цанар цаз,  тумар гъилерал-
ди кутаз агъзурралди гектарра
бегьерар битмишарна. Магь-
сулар мукалралди гуьз, цуьлер
арабайра аваз хкиз, ратIарал
яцар, балкIанар квай ругунар
ишлемишиз гьар йисуз фрон-
тдиз агъзур тонндив агакьна
техил гана. Кьакьан бегьеррин
сир, абур магьсулрихъ къайгъ-
ударвилелди гелкъуьн тир. ИкI
дяведин йисара гьар са гектар-
дай 20 центнердилай тIимил
тушиз техил кIватI хъувур вах-
тар гзаф хьана. Техника ава-
чиз, бегьем куьмекар галачиз
четин шартIара гьасилзавай

ризкьидикай государстводин
планарни ацIурайла, колхоз-
чийрин зегьметдин йикъарай-
ни гайила, игьтияж авай май-
ишатрив техил буржуна вугу-
дай, базаррани гудайди амукь-
дай. Делилрай дяведин дар йи-
сара дагъдин хуьрерин ди-
шегьлийри чIугур зегьмет ак-
вазва.

Четин йисара майишатдин
дибдин хиле- малдарвиле зегь-
мет чIугвазвайбурузни регьят
тушир. Абурун зегьметар себеб
яз гьайванрин кьадар тIимил
хьанач, государстводиз мал-
дарвилин продуктар маса  гу-
нин тапшуругъар артухни алаз
тамамарна. И кардихъ мал-къа-
радихъ иесивилелди гелкъуь-
нилайни абуруз гьар йисуз тух,
чими кьуьд тешикилунай маса
себеб авач. Аквазвайвал, ди-
шегьлийри зегьметдин фронт-
да дурумлувилелди чешне къа-
лурна, фронтда авайбур недай
суьрсетдалди, чими парталрал-
ди таъминарун патал чанари-
лайни гъил къачуна зегьмет
чIугуна. Далу патан зегьметдиз
къабил тир ва тушир гзаф ди-
шегьлийри Гъалибвилин Югъ
мукьва авуник чпин пайни ку-
туна.

Тарихдин метлеб авай чlехи
Гъалибвал къазанмишуник
гъвечIи пай кутур абуруз не-
силри чеб гьамишалугъ бурж-
лу яз гьисабзава.

            Р. МУРАДАЛИЕВ.

        ДИШЕГЬЛИЯР
ФРОНТДИН  ДАЛУ  ПАТА

ГУЬЗЕЛ дишегьли,  диде, ин-
теллигенциядин  лайихлу векил,
карчи,  чи хъсан яр-дуст Мила-
на Имируллаховна.

Милана Имируллаховна Ма-
гьарамдхуьруьн райондин адми-
нистрацияда 20I3- йисалай
кIвалахзава.  Алай вахтунда
райондин Собраниедин предсе-
дательдин заместитель я. Адан
акьуллувилелди, инсанрив
эгечIзавай тегьерда, абуруз куь-
мек гун патал ийизвай алахъун-
рал гьейранвал  ийизвай чавай
и дишегьлидин карчивилин ала-
кьунриз, уьмуьрдин тежрибадиз,
гьихьтин къуллугъдин сагьиб вич
хьанатIани, инсанрихъ адан рикI
куниз фикир тагана акъвазиз
жедач. Милана чидай инсанрин
арадай адаз алхиш тийидай,
адакай хъсан гафар рахан тий-
идай кас жегъидач. Гьа са вах-
тунда Милана халис, къайгъу-
дар дидени я. Ада вичин хва Му-
радаз хъсан тербия гана, чIехи
ийизва. Миланадин вичин руьгь-
дин вири чимивал, кIанивал ви-
чин хизандиз, мукьвабуруз багъ-
рийриз бахшзава. Вун хьтин
хъсан дустунал вахъ галай ви
юлдашри вал дамахзава.

Гьуьрметлу Милана квез  8
Мартдин сувар мубаракрай.
КIвалахдин рекье  квез генани
еке агалкьунар хьун чи мурад я.

 ГЬЕЛЕ школада
кIелзавай чIавуз Са-
кинат Абдулмуминовна-
диз медсестравилин
пеше иллаки хуш тир.
Школа куьтя-
г ь а й д а л а й
гуьгъуьниз
Сакинат Ма-
хачкъала ше-
гьердин меду-
ч и л и щ е д и к
э к е ч I н а .
КIелиз башла-
мишай сифте
йикъалай ам
вичин пешедай
дерин чирви-
лер къачуз
алахъна. Мед-
сестравилин
диплом вахчу-
на ам Магьарамдхуьруьз
хтана. I987- йисалай
процедурный кабинетда
медсестра. Алай вах-
тунда старшая медсес-
тра я.

Ада начагъбуруз дух-
турдин тапшуругъдалди
гьар жуьре процедура-
яр ийизва ва рапар
язава.

Коллективдин арада-
ни адаз гзаф гьуьрмет
ава. Вичин чирвилерин
дережа датIана арту-
харун, медицинада жез-
вай дегишвилерин
цIийивилер дериндай
чирун, кIвалахдин
чIехи юлдашрин тежри-
бадикай менфят къачун
Сакината вич патал
кьилин кар яз гьисаб-
зава. Хъсан чирвилер
ва тежриба авай мед-

   ГЬАМИША
КIВАЛАХДИН
       ЯЦIА

сестрадиз мукьвал-мукь-
вал къуншидал алай азар-
луйрин хизанри куьмек-
диз эверзава.

Мергьяматлу ихьтин

крара адаз кагьулвал чи-
дач. Сакинат регьимлу
медсестра хьиз, къайгъ-
удар дидени я. Ам пуд
веледдин играми диде ва
хтулрин бадени я. Гьар
йикъан экуьнахъ Сакинат
вичин кеспидал къвез
аквада. Азарлуйрини ам
гуьзетиз жеда. И карди
адаз руьгьдин разивал
гузва.

Сакинат вах ваз, вахъ
галаз зегьмет
чIугвазвай Мирзегьаса-
нова Рабабатаз, Къурба-
нова Светланадиз, Зама-
нова Забитадиз, чи вири
гуьзел зегьметчияр,
чпин хивез кIвалин,
яшайишдин гзаф везифа-
яр  къачузвай вахариз,
рушариз дишегьлийрин
сувар тебрикзава.

            ЖАННА.

ВЕЗИФАЙРИВ РИКI ГВАЗ,
НАЧАГЪДАХЪ РИКI КУЗ

«Сунайрин сердер, картарин лачин…»
РАГЬИМХАНОВА

Шагьназ Алиевна I93I
лагьай йисуз Алидин ва
Селиматан хизанда
Магьарамдхуьре диде-
диз хьана. Селимат
диде СтIалдилай СтIал
Сулейманан миресри-
кай я. Ам СтIалрин кав-
ха ТIаибан руш тир,
гзаф викIегь, итимрихъ
галаз барабар хьуниз
килигна, жемятди
«СтIал диде» ва я  «Се-
лимат халу» лакIаб акь-
алдарнавай, вучиз
лагьайтIа ада балкIан
гьалдай, гьар са
кIвалах итимри хьиз ди-
рибашдаказ ийидай… Абурун
хизанда ругуд аял хьанай Агъ-
ахан, Къазихан, Къиримхан,
ФатIимат, Али, Шагьназ.

Къенин чи суьгьбет   Шагь-
наз Алиевнадикай фида.

 Шагьназни вичин диде
хьиз гъвечIи чIавалай акьуллу,
камаллу, зигьин авай, зегьмет-
дал рикI алай руш яз чIехи
жезвай. Гьеле школада
кIелзавай аял яз адаз I943 ла-
гьай  йисуз гьа йисарин уче-
ник тир (гележегда райкомдин
2-секретарь хьайи) Гьажи Гьа-
жиевич Гьажиевахъ галаз И.В-
.Сталинан указдалди дяведин
йисара гьакъисагъ зегьмет
чIугунай, яни никIерай къуь-
луьн кьилер кIватI хъувунай
«За доблестный труд» медаль
гана.

Дяведин йисарин аялрин
кьетIенвал ам тир хьи, абуру
чуьлда чIехибурухъ галаз
кIвалахзавайди хьиз, мектеб-
да тарсариз хъсан фикир гуз-
вай. Вири тарсарай вадар къа-
чун- им Шагьназа чи Ватан
ЧIехи дяведа гъалиб хьуник
кутазвай пай тир.Тафаватлу-
даказ кIелзавай, хъсан къили-
хар авай, школадин обще-
ственный уьмуьрда активный-

даказ иштиракзавай руш вичин
таяр-туьшериз ва малимриз
гзаф кIандай.

Школа агалкьунралди куьтя-
гьай Ш.Алиевна Дагъустандин
дишегьлийрин институтдиз
гьахьна. I952-йисуз институт куь-
тягьна. И йисуз адакай студент
яз «Советрин Дагъустан» доку-
ментальный фильмда материал
лентиниз къачуна. Магьарамд-
хуьруьн школада ам
акьалтIзавай несилдиз ватанпе-
ресвилин тербия ва тарсар гуз-
вай дишегьлийрикай сад лагьай
кьилин образование авай  кье-
гьал руш тир.

А вахтунда Магьарамдхуь-
руьн школада райондин маса
хуьрерай атанвай аялрин интер-
нат кардик квай.

«Шагьназ Алиевнади чаз
хъсан тарсар гайиди хьиз, чаз
хайи дидед хьиз гъилин галай-
вални  ийидай, чи патахъай
къайгъударвал чIугвадай, адан
чими гафар, маналу насигьатар
чи рикIелай къени алатзавач,-
лугьуз рикIел хкизва адан
тIварцIин вах, вичин 83 йис хьан-
вай, пенсияда авай духтур Со-
ветск хуьре яшамиш жезвай За-
битова Шагьназ Шамиловнади.

Ш.Забитовадин гафарай а

чIавуз Магьарамдхуь-
руьн школа- интернат-
да кIелай Советскдай
тир Римадин, Кери-
ман, Семедан, Маме-
дан, Худавердидин,
Фридинан, Агьмедан,
Алисвейинан, Фарма-
нан, Нариманан, Къиз-
бесан, Ясеменан, Сул-
мазан ва масабурун
ам рикI алай учитель
тир.

Илимдихъ къаних
малимди школада тар-
сарни гуз заочныйда-
каз I960-йисуз ДГУ-дин
тарихдин факультет
акьалтIарна. Ш. Али-

евнадин гьакъисагъ зегьмет-
диз къимет яз гьукуматди
«Знак Почета орден гана»,
«РД-дин лайихлу малим» гьуь-
рметлу тIварцIиз лайихлу хьа-
на.

Виридалайни еке савкьат
ада аялрин патай авай рази-
вал, гьуьрмет, абурун алхиш яз
гьисабзавай. Ш. Алиевнади
гьакI школадин, хуьруьн, рай-
ондин обшественный уьмуьр-
да гурлудаказ иштиракзавай,
халкьдиз «Чирвал» общество-
да лекцияр кIелзавай, билбил-
дин хьтин ширин сес авай ам
райондин культурадин КIвалин
художественный самодеятель-
ностдин иштиракчи тир.

И кардикай райондин
партийный организациядизни
такуна амукьнач: ам партиядин
жергейриз кьабулна. Гьа вяде-
дин райкомдин сад лагьай сек-
ретарь Къафлан Шайдабего-
вич Хидирова райондин меде-
ният вилик кутун патал ам рай-
ондин культурадин отделдин
заведишвиле тайинарна.
КIвалах гуьнгуьна хтур кьве
йисалай ам мад вичин асул пе-
шедай школадиз хтана. I952-
йисалай 20I2- йисалди ада са-
вадлувилин никIе, яни малим-



 

сес

5

 7- март, 2020- йис.

виле  зегьмет къачуз 60 йис хьа-
на. Ам исятда вичин лайихлу
пенсияда ава. И мукьвара адан
90 йис жеда.

Бес шиирар? Абур ада фад-
лай теснифзава. 20I6- йисуз
Фахрудин Насрединова акъудай
«Самурдин авазар» кIватIалда,
«Лезги газет», «Самурдин сес»
газетра чапнава. Аламатдин кар
ам я хьи, шаз Магьарамдхуьруьн
культурадин  КIвале 7-апрельдиз
тешкилай шииратдин йикъаз та-
лукьарнавай мярекатдал вичин
шиир «Итимар хуьх, дишегьли-
яр» са легьзедани галкIун таву-
на (вичин 88 йисазни килиг та-
вуна)  хуралай кIелна.

Итим кIвалин берекат  я
Ам чи рикIин гьерекат я,
Чи рикI, чи руьгь, чи жигер я,
Ишигъ гудай чи вилер я,
Итимар хуьх, дишегьлияр!
Итим жедач-хтул жедач,
Ана къени са къул жедач.
Жафа жеда-сафа жедач,
Уьмуьрдихъни бафа
                                жедач,
Итимар хуьх, дишегьлияр!
Ам  чи хуьр я, чи далу я,
Ам алай межлис гурлу я,
Вахаринни рехъ нурлу я,
Хва авай диде бахтлу я,
Итимар хуьх, дишегьлияр!
Ш. Алиевнадиз вичин уьмуь-

рдин юлдаш Алимирзоев Эфен-
дидихъ (ам регьметдиз фенва)
мягькем хизан ругуд аял: кьве
гадани, кьуд руш ава.

          Сулейман ПАШАЕВ.

САД лагьай малим … И гаф
ван хьайила гьар са касдин фи-
кирдиз вич сифте школадиз
атай югъ, классда сивел хъвер
алаз къаршиламишай, кIелиз-
кхьиз чирай мергьяматлу инсан
къведа. Школадиз кам вегьей
сифте йикъалай аялдикай
гьихьтин инсан хкатдатIа, адан
гележег гьихьтинди жедатIа ма-
лимдилай гзаф аслу я. Ам
гьихьтинди хьана кIанда?
Аялар кIандайди, вичин пеше-
дал  рикI алайди, вичин чирви-
лер артухариз алахънавайди
ва вичин вилик эцигнавай му-
рад кьилиз акъуддайди  хьана

кIанда.   Ихьтин малимдин гъи-
лик чирвал къачур аялдихъ
хъсан гележег жедайдахъ зун
инанмиш я.

Зи къенин ихтилат сифтегь-
ан классрин малим чи гьуьр-
метлу Турия Абдулмеджидов-
надикай  ийиз кIанзава. I975-
йисуз Ленинграддин областдин
Гатчинадин малимвилин учи-
лище акьалтIарна ам Магьа-
рамдхуьруьн 1 нумрадин юкь-
ван школадиз жегьил пешекар
яз хтана. Гьа чIавалай гилалди
Турия Абдулмеджидовнади
школада зегьмет чIугвазва. Ада
сифтегьан классриз тарсар гуз
45 йис жезва.   Турия  малимди
тухузвай гьар са тарс менфят-
луди, тафаватлуди я. Ада тар-

сара герек тадаракар, дидактика-
дин материалар, ва гилан вахту-
нин тарсар гудай ТСО ва ИКТ иш-
лемишзава. Турия Абдулмеджи-
довнади аял школадиз атай сиф-
те йикъалай адан рикIиз рехъ
жагъурзава, адаз класс, кIелунар,
юлдашар кIанарзава, пака аял ви-
чин хушуналди школадиз къве-
дайвал. Адан ачух тарсариз
къвезвай тежрибалу малимар гьа-
миша рази яз амукьзава, аялриз
тарс игьтияжлу  хьун патал ада
туькIуьрзавай  къугъунри, суалри
малимар гьейранарзава. Ада ви-
чин тарсара девирдин гзаф мум-
кинвилер ишлемишзава.

20I6- йисуз адаз «Россиядин
Федерациядин образованиедин
«Гьуьрметлу работник » лагьай
тIварни ганва. Идалай гъейри ма-
лим са шумуд Гьуьрметдин грамо-
тайрин сагьибни я. Амма Турия
малимди вичин гъилик кIелзавай
аялрин агалкьунар, абурун
кIанивал ва вафалувал вирида-
лайни чIехи къимет яз гьисабза-
ва.

Вичин пешедин устад, лап
хъсан инсан Турия Абдулмеджи-
довна квез мягькем сагъвал, са-
бурлувал, хушбахтвал, кIвалахда
мадни еке агалкьунар хьун чи му-
рад я. Квез къвезвай 8 Мартдин
сувар мубаракрай!

                                                 ЖАННА.

 Лайихлу  малим

МАГЬАРАМДХУЬРУЬН
М.Гьажиеван  I- нумра-
дин юкьван школада чпин
везифаяр лап хъсандиз
тамамарзавай   малимар
гзаф ава.  Ахьтинбуру-
кай сад Шамсият Бухсае-
ва я.

Школа лап хъсан къи-
метралди куьтягьай Шам-
сият малим Дербент ше-
гьердин педучилищедик
экечIна.  Пешекар хьана
хтай ада вичин хайи хуь-
руьн  школада кIвалахиз
башламишна.  Магьарам-
дхуьрун юкьван школада
Шамсият малимди I981-
йисалай  кIвалахзава.
Къе Шамсият маллимди

  Зегьметдин зар алаз

сифтегьан классриз тар-
сар гуз 39 йис хьанва.
Малимвал четин ва жаваб-
дар пешейрикай сад я.

Ина гьиллейриз рехъ
гана виже къведач. ГьикI
лагьайтIа, сифтегьан
классра аялрин чирвиле-
рин бине эцигзава эхир,
лугьузва Шамсият малим-
ди. Шамсият малим мукь-
вал- мукьвал аялрин диде
бубайрихъ галаз гуьруь-
шмиш жезва, абурухъ га-
лаз сих алакъаяр хуьзва
ва абур аялрин агалкьун-
рикай хабардарзава .

-Шамсият Бухсаевади
гъвечIи классрин аялриз
тарсар гуз хейлин вахт

я,- суьгьбетзава и
школадин гъвечIи клас-
срин завуч Марият ма-
лимди.

-Адан кIвалахдикай
тарифдин гафар гзаф лу-
гьуз жеда.

Ада вичин чирвиле-
рин дережа хкажуниз-
ни гьар юкъуз фикир
гузва. Шамсият малим-
дихъ педагогвилин еке
устадвални ава. Ада
кIел-кхьин чирай аялар
къе республикадин ва
уьлкведин гзаф пипIера

хъсан пешекарар хьан-
ва, инсанвилин, ватан-
пересвилин къилихар
квай   чпин сад лагьай
малим абуру рикIелай
ракъурзавач. Шамсият
малимдин  гьакъисагъ
зегьмет школадин, рай-
ондин  регьберини
рикIелай ракъурзавач,
ам са жерге Гьуьрмет-
дин грамотайрин сагь-
иб, I- категориядин
чешнелу малим я.

Гьуьрметлу Шамсият
Магомедкеримовна квез
къвезвай 8-Мартдин су-
вар мубаракрай!

         ЖАННА.

    РЕСПУБЛИКА  ДАГЕСТАН СОБРАНИЕ  ДЕПУТАТОВ МУНИЦИПАЛЬНОГО РАЙОНА
                                                «МАГАРАМКЕНТСКИЙ  РАЙОН»
                                                                   РЕШЕНИЕ
                        07.02.2020 г.                       № 219-VIсд                        с.Магарамкент.
                        Об утверждении Положения об администрации муниципального района
                                «Магарамкентский район» Республики Дагестан в новой редакции

В целях приведения в соответствие с действую-
щим законодательством Российской Федерации, Рес-
публики Дагестан и Уставом муниципального района
«Магарамкентский район» Республики Дагестан Со-
брание депутатов муниципального района «Магарам-
кентский район» Республики Дагестан    р е ш а е т:

1.Утвердить прилагаемое Положение об админи-
страции муниципального района «Магарамкентский
район» Республики Дагестан в новой редакции.

2.Признать утратившим силу решение Собрания

депутатов муниципального района «Магарамкент-
ский район» от 27 июля 2016 г. №50-VI сд «Об ут-
верждении Положения об администрации муници-
пального района «Магарамкентский район»».

3.Настоящее решение вступает в силу со дня
его подписания.

     Врио председателя Собрания депутатов
                         МР «Магарамкентский район»

                                                            М.И.Караева.

    РЕСПУБЛИКА  ДАГЕСТАН АДМИНИСТРАЦИЯ МУНИЦИПАЛЬНОГО РАЙОНА
                                                «МАГАРАМКЕНТСКИЙ  РАЙОН»
                                                           ПОСТАНОВЛЕНИЕ
                        02.03.2020 г.                      № 135                      с.Магарамкент.

Глава муниципального района Ф.З. АХМЕДОВ.

ПРОКУРАТУРА РАЗЪЯСНЯЕТ

Федеральным законом от
06.02.2020 № 12-ФЗ внесены измене-
ния в Федеральный закон «О полиции»,
согласно которым сотрудников полиции
обязали оказывать первую помощь ли-
цам, пострадавшим от преступлений,
административных правонарушений и
несчастных случаев, находящимся в
беспомощном состоянии либо в состо-
янии, опасном для их жизни и здоро-
вья.

Кроме того, изменения в закон обя-
зали полицию сообщать родственнику
или близкому лицу пострадавшего об
оказанной помощи или о направлении
его в медорганизацию в возможно ко-
роткий срок, но не позже 24 часов с
момента осуществления такой помощи.
Ранее такая обязанность законом не
предусматривалась.

Помимо этого, закон о полиции со-
держит требование об информирова-
нии полицией о каждом случае проник-
новения сотрудника полиции в жилое
помещение собственника этого поме-
щения и (или) проживающих там граж-
дан, если такое проникновение было
осуществлено в их отсутствие.

Данное требование дополнено по-
ложением, согласно которому такое ин-
формирование должно осуществлять-
ся в порядке, установленном феде-
ральным органом исполнительной вла-
сти в сфере внутренних дел.

Скорректирована норма закона,
предусматривающая право задержан-
ного лица на один телефонный звонок.
Теперь совершить задержанному теле-
фонный звонок родственнику или близ-
кому лицу необходимо в присутствии
сотрудника полиции.

                                 К. РАДЖАБОВ,
      помощник прокурора района.

Полиция должна сообщать
  близким о случившемся.

Прокуратурой района в
администрации сельского
поселения  «сельсовет Ма-
гарамкентский» проведена
проверка исполнения зе-
мельного законодатель-
ства.

Проверкой выявлены
такие нарушения закона,
как отсутствие сформиро-
ванного перечня земель-
ных участков по каждому
виду разрешенного исполь-
зования и его не размеще-
ние на официальном сайте
в сети «Интернет, а также
не ведение учета  граждан
в целях бесплатного предо-
ставления земельных уча-
стков (ч.2 ст. 39.19 Земель-
ного кодекса Российской
Федерации,  ч.2 ст. 11 За-
кона Республики Дагестан
от 29.12.2017 N 116 "О не-
которых вопросах регули-
рования земельных отно-
шений в Республике Дагес-
тан");

не указание в постанов-
лениях о предоставлении
гражданам бесплатно зе-
мельных участков основа-
ний для их бесплатного
предоставления и вида раз-
решенного использования;

проведение торгов по

продаже права на заклю-
чение договора аренды зе-
мельного участка  без раз-
мещения информации на
официальном сайте Рос-
сийской Федерации в ин-
формационно-телекомму-
никационной сети "Интер-
нет" для размещения ин-
формации о проведении
торгов, определенном Пра-
вительством Российской
Федерации (п.19 ст. 39.11
Земельного кодекса РФ).

По выявленным фак-
там нарушения закона
прокуратурой района
23.01.2020 главе муници-
пального образования  по-
селения внесено представ-
ление, а также принесено
5 протестов на незаконные
постановления о предос-
тавлении земельных учас-
тков.

По результатам  рас-
смотрения протестов про-
куратуры 5 муниципаль-
ных правовых актов приве-
дены в соответствие зако-
нодательству.

Устранение выявлен-
ных нарушений закона на-
ходится на контроле в про-
куратуре.

В ПРОКУРАТУРЕ РАЙОНА

   ПРОВЕРКОЙ  ВЫЯВЛЕНЫ

Выданный  «метеринский капитал» МК-11 №0146686
Пенсионным фондом по Московской области №7 в
28.11.2017г. на имя Ахадуллаевой Наиме в связи с уте-
рием, считать недействительным.


